
NEFT VA GAZ SANOATI CHIQINDILARINING 
ATROF-MUHITGA SALBIY TA’SIRLARINING 

TAHLILI
Ochilov Abduraxim Abdurasulovich

Annotatsiya: Ushbu maqolada neft va gaz sanoati chiqindilarining atrof-muhitga salbiy ta’siri, ekologik vaziyatning yomon
lashuvi, jumladan, neft, gaz va ularni mahsulotlarini tashish va saqlashdagi atmosferaning bulg‘anishi va uning salbiy 
ta’sirlari xususida tahliliy ma’lumotlar keltirilgan.

Kalit soʻzlar: pontonsiz rezervuarlar, suzuvchi tomli rezervuarlar, oltingugurt angidrit, uglerod oksidi, katta “nafas” olish, 
kichik “nafas” olish.
Abstract: This article presents analytical data on the negative impact of oil and gas industry waste on the environment, the 
deterioration of the ecological situation, including atmospheric pollution and its negative effects during the transportation 
and storage of oil, gas and their products.

Key words: non-pontoon tanks, floating roof tanks, sulfuric anhydrite, carbon monoxide, the large breather valve, the 
small breather valve.
Аннотация: В статье представлены аналитические данные о негативном влиянии отходов нефтегазовой промыш
ленности на окружающую среду, ухудшении экологической обстановки, в том числе загрязнении атмосферы и его 
негативных последствиях при транспортировке и хранении нефти, газа и продуктов их переработки.

Ключевые слова: беспонтонное хранилище, резервуары с плавающей крышей, серный ангидрит, оксид углерода, 
большой дыхательный клапан, малый дыхательный клапан.

K I R I S H
Neft va gaz sanoati global iqtisodiyotning muhim qismlaridan bo‘lib, energiya ta’minoti, transport va sanoat

ning ko‘plab sohalarida asosiy rol o‘ynaydi. Biroq, ushbu sanoat faoliyati atrof-muhitga sezilarli salbiy ta’sir 
ko‘rsatadi. Neft va gaz qazib olish, qayta ishlash va transport qilish jarayonlarida katta miqdorda chiqindilar va 
ifloslovchi moddalar ajraladi. Ushbu chiqindilar, jumladan, yog‘li shlamlar, gazlar, kimyoviy moddalar va boshqa 
zararli moddalar, atrof-muhitning turli qismlariga, shu jumladan, havoga, suvga va tuproqqa zarar yetkazadi.

Neft va gaz sanoatining chiqindilari, ayniqsa, havo va suv havzalari, tuproq va biologik xilma-xillik uchun 
xavf tug‘diradi. Bu chiqindilar yirik ekologik muammolarni keltirib chiqarishiga, sog‘liq uchun xavflarni oshirishiga 
va tabiiy resurslarning ifloslanishiga olib kelishi mumkin. Ushbu maqolada neft va gaz sanoatining chiqindila
rining atrof-muhitga ta’siri, ularning manbalari, tarqalishi va kamaytirish choralarini tahlil qilish orqali ushbu 
muammolarni hal etishga qaratilgan tavsiyalar ishlab chiqiladi. Maqolaning dolzarbligi shu yerda namoyon 
bo‘ladi: atrof-muhitni muhofaza qilish va barqaror rivojlanish uchun ushbu sanoat chiqindilarining salbiy ta’sir
larini kamaytirishga oid yangicha yondashuvlar va amaliy chora-tadbirlarni ishlab chiqish zaruriyati mavjud.

M A V Z U G A  O I D  A D A B I Y O T L A R  S H A R H I
Neft va gaz sanoati chiqindilarining atrof-muhitga salbiy ta’sirlarini tahlil qilish bo‘yicha ilmiy tadqiqotlar, 

ekologik xavf-xatarlarni kamaytirish va barqaror rivojlanishni ta’minlashda muhim ahamiyatga ega. Xorijiy 
olimlarning ishlariga ko‘ra, neft va gaz sanoatining chiqindilari atrof-muhitga katta zarar yetkazadi. Masalan, 
Murray va Williams o‘zining “Environmental Impacts of Oil and Gas Operations” kitobida neft va gaz qazib olish 

va qayta ishlash jarayonlaridan chiqadigan chiqindilarning atrof-muhitga ta’sirini batafsil tahlil qiladi1. Ularning 
tadqiqotlari, sanoat chiqindilarining havo, suv va tuproq ifloslanishiga olib kelishini ko‘rsatadi va bunday iflosla
nishni kamaytirish uchun zarur choralarni belgilaydi.

Mahalliy olimlarimizning ishlarida ham ushbu muammo yoritilgan. Akramov B.Sh. o‘z ilmiy ishida mam
lakatimiz sharoitida neft va gaz sanoatining chiqindilari sabab bo‘ladigan ekologik muammolarni o‘rganadi va 
ularni bartaraf etish bo‘yicha takliflar beradi2. Akramovning tadqiqotlari O‘zbekistonda neft va gaz sanoatining 
chiqindilarini boshqarishning milliy xususiyatlarini va imkoniyatlarini ko‘rsatadi.

Shuningdek, S. Rahimov “Neft va gaz sanoatining chiqindilarini kamaytirish va ularning ekologik ta’sirlarini 
tahlil qilish” maqolasida sanoat chiqindilarini kamaytirish va ularning ekologik ta’sirlarini o‘rganishga qaratilgan 
yondashuvlarni taqdim etadi3.

Xorijiy va O‘zbekistonlik olimlarning tadqiqotlari neft va gaz sanoati chiqindilarining atrof-muhitga salbiy 
ta’sirini aniqlash va bartaraf etish bo‘yicha keng ko‘lamli ma’lumotlar va tavsiyalar beradi. Ushbu tadqiqotlar 
ekologik xavfsizlikni ta’minlash va barqaror rivojlanishni qo‘llab-quvvatlash uchun muhim manba hisoblanadi.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Neft va gaz sanoati chiqindilarining atrof-muhitga salbiy ta’sirlarini o‘rganishda umumiylikdan indi
viduallikka va aksincha tartibda deduksion yoki induksion usullardan foydalanish samara bersa, abstrakt-man
tiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot 
usullaridan, xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usul
larini keng foydalanildi.

T A H L I L  V A  N A T I J A L A R
Tashish va saqlashda neftning yo‘qotilishi natijasida atrof-muhit ifloslanishi mumkin, ayniqsa, rezervuar 

parklarida ularning bug‘lanishi katta ta’sir ko‘rsatadi. Bu yo‘qotilishlarni kamaytirish maqsadida, shuningdek, 
yengil uglevodorodlarning atmosferaga tashlanishini pasaytirish maqsadida texnik, texnologik va tashkiliy-texnik 
ishlar amalga oshiriladi.

Konda neft, gaz, suvni yig‘ish, tayyorlash va tashishda  atrof-muhit muhofazasi
Texnik chora-tadbirlarga quyidagilar kiradi:
– katta hajmli (50 ming m3 gacha) suzuvchi tomli va germetik qattiq zatvorli rezervuarlar qurish. Bunda 

yengil uglevodorodlarning yo‘qotilishi 80–85% gacha qisqaradi;
– qaytaruvchi-disklar, muzlamaydigan havo chiqarish klapanlari, gazni muvozanatlab turadigan obvyaz

kalar bilan rezervuarlarni jihozlash;
– rezervuarning ust qismini yorqin ranglar bilan bo‘yash va b.
Texnologik chora-tadbirlar:
– neftni qayta haydaydigan stansiyalar (NPS)ni qo‘shilgan hajm bilan birga ishlatish, ya’ni neftni qabul 

qilish va haydash bir yoki bir necha rezervuarlar guruhida amalga oshirish;
– NPSni “nasosdan nasosga” sxemasi bo‘yicha ishlatish.
Tashkiliy-texnik chora-tadbirlar:
–neftni rezervuarsiz hisobga olishni yo‘lga qo‘yish;
–neftning rezervuar parklarda uzoq muddat qolib ketishining oldini olish.
Havoning ifloslanishi konda neftdan gazni sifatsiz separatsiyalash natijasida yuzaga keladi, bunda gaz 

separatsiya qurilmalarining chiqish joylaridan tayyor neft mahsulotiga tushib, neftning yo‘qotilishini kuchaytiradi.
GOST 1510-76 bo‘yicha yengil neft va avtobenzin pontonsiz yoki suzuvchi tomli rezervuarlarda saqlanishi 

kerak.
Texnik va texnologik jihozlarning elementlari neft yo‘qotilishini va havo havzasining ifloslanishini kamaytirishga 

xizmat qiladi. Rezervuarning tashqi sirtiga yorug‘lik qaytaruvchi ranglarni bo‘yash rezervuardagi va neft sirtidagi 
gaz haroratining sutkalik o‘zgarish amplitudasini kamaytiradi. Yer osti po‘lat rezervuarlarida neftni uzoq muddat 
saqlashda undagi neft harorati taxminan atrof-muhit havosining o‘rtacha sutkalik haroratiga teng. Rezervuarning 
yillik ishlatilish koeffitsiyenti 200 martadan ortiq bo‘lganda rezervuarlar yorug‘lik qaytaruvchi ranglar bilan bo‘yal
ganligi hisobiga atmosferaga neft bug‘larining tashlanish samaradorligi amaliy jihatdan nolga teng.

1 Murray, J., & Williams, T. “Environmental Impacts of Oil and Gas Operations”. Cambridge University Press.
2 Akramov B.Sh., Haitov O.G. Neft va gaz mahsulotlarini yig‘ish va tayyorlash. Darslik. – T.: “Ilm-Ziyo”, 2003.
3 Rahimov  S. “Neft va gaz sanoatining chiqindilarini kamaytirish va ularning ekologik ta’sirlarini tahlil qilish”. O‘zbekiston Milliy Universiteti Nashri-

yoti.

Hozirgi vaqtda qaytaruvchi-disklar, metall yer usti va chuqurliklardagi rezervuarlarda keng ko‘lamda 
qo‘llanilmoqda. Qaytaruvchi-disklar havo o‘tkazuvchi klapanlar bilan birga o‘rnatiladi. Havo o‘tkazuvchi klapan 
patrubkasiga o‘rnatilgan qaytaruvchi-disk rezervuarga kirayotgan havo oqimi yo‘nalishini vertikaldan taxminan 
gorizontal holatgacha o‘zgartiradi. Shunday qilib, qaytaruvchi-disk “havo olinishida” rezervuardan chiqa
rilayotgan bug‘-havo aralashmali mahsulot bug‘larining konsentratsiyasini kamaytiradi, shunday bug‘lanish 
natijasida neft yo‘qotilishi kamayadi. Qaytaruvchi-disklarni ishlatilish koeffitsiyenti yuqori bo‘lgan neft rezervuar
larida qo‘llash samaradorligi ancha yuqori. Sanoat tajribalari qaytaruvchi-disklar “katta havo olishda” parlanish 
natijasida yo‘qotilishning qisqarishini, yilning issiq vaqtida o‘rtacha 30–40% ko‘rsatdi.

Ponton va suzuvchi tomli rezervuarlarni qo‘llashda samaradorlik yuqori. Ikki xil pontonlar ishlab chiqariladi: 
rezervuar hajmi 200–20000 m3 uchun 704-1 SNIIPSK seriyasi loyihasi bo‘yicha metall va hajmi 100–5000 
m3 bo‘lgan benzinli rezervuarlar uchun VNIISPTneft konstruksiyasi bo‘yicha sintetik tur. Keltirilgan choksimon 
berkiluvchan pontonlar yengil fraksiyalarning atmosfera tushishini o‘rtacha 66% gacha kamaytiradi.

VNIISPTneft konstruksiyasi bo‘yicha ZUPRP va ZUS turidagi berkitiluvchi pontonni, shuningdek, suzuvchi 
tomlarni qo‘llashning unumdorliligini 95% gacha oshirishi mumkin. Sintetik materialdan ishlab chiqarilgan pon
tonlarni qo‘llashda uning alohida elenmentlari qism-qism bo‘lib, lyuk-laz orqali rezervuarga beriladi, bu yerda 
oxirgi montaj ishlari amalga oshiriladi.

Rezervuarlardagi parafinli yotqiziqlar bilan kurashishda ularni yuvish tizimi qo‘llaniladi. Tizim neft rezer
vuarlariga o‘rnatiladi, u bir necha yuvuvchi (tubiga o‘rnatilgan) boshchalardan, ularni o‘zaro bog‘laydigan quvur 
o‘tkazgichlar, quvur o‘tkazgichli armaturalar, bosim va sarfni nazorat qiluvchi hamda o‘lchaydigan asboblardan 
tashkil topgan. Neft yuvuvchi qurilmalardan yelpig‘ichsimon cho‘ktirilgan oqim ko‘rinishida chiqib, cho‘kmani 
yo‘qotadi va uni neft mahsulotida muallaq holatga o‘tkazadi. Bu tizimni qo‘llash hisobiga neft va parafin yo‘qo-
tilishining qisqarishi RVS turidagi rezervuarlarda yillik hajmning o‘rtacha 5% ni tashkil qiladi.

Rezervuarlar bo‘yicha hajmni hisobga olish darajani o‘lchash orqali bajariladi. Bunda qo‘l kuchi sarf qilinadi. 
Bunda har doim ham o‘lchashlar aniqligiga erishilmaydi, chunki yengil uglevorodlar yo‘qotiladi va ob’ektning 
yong‘inga xavfliligi ortadi. Shuning uchun quvurli schyotchiklarni qo‘llash ko‘lami kengaymoqda, chunki u oqimning 
o‘zida hisob lash imkonini beradi, o‘lchash jarayonini avtomatlashtirish, aniqlilikni oshirish va rezervuar bo‘yicha his
oblashga nisbatan neft yo‘qotilishini 70% gacha (“katta havo yutish”ni kamaytirish hisobiga) tushirishga yordam 
beradi. 

Konda neft va neft mahsulotlarining yo‘qotilishi bilan kurashish masalalari qidiruv quduqlarini burg‘ilash 
bosqichida neftni yig‘ish tizimlari mavjud bo‘lmaganda paydo bo‘ladi. Qidiruv quduqlarida neft favvoralanganda, 
qoidaga ko‘ra, u yer omborxonalariga yig‘iladi va yoqib yuboriladi. Bunday yo‘qotilishlarni oldini olish maqsa
dida neftni quduqqa qayta haydash yoki ularni harakatlanuvchi sig‘imlarga yig‘ish va ularni yig‘ish punktlariga 
tashish orqali amalga oshirish mumkin.

Bu sig‘imlar quduqda yer osti ta’mirlash ishlarini o‘tkazishda o‘chirish va o‘zlashtirishda yo‘qotilayotgan 
neftni yig‘ishda foydali. Yonuvchi fakel atrof-muhitga salbiy ta’sir ko‘rsatadi. Neft sanoatida neftning otilishi nati
jasida quyilishidan himoyalash maqsadida u balandligi 1,5 m bo‘lgan yer val bilan chegaralangan.

Yonayotgan fakeldan chiqayotgan issiqlik radiusi 200–250 m oraliqdagi barcha o‘simlik dunyosini nobud 
qiladi. Fakeldan chiqayotgan issiqlik atrof-muhitga ta’sir qilishining oldini olishdagi asosiy vosita bo‘lib, o‘z 
vaqtida yig‘ish va neftning yo‘ldosh gaz va gazkondensatlarini qayta ishlaydigan korxonalarni qurish hisobla
nadi.

Oqova suvlar katta miqdorda organik ifloslantiruvchilarga ega: neft, neft mahsulotlari va kondensat. 
Sanoatdagi neft va gaz konlaridagi suvlarda erigan tuzning yuqori konsentratsiyasini kuzatish mumkin. Gaz 
quduqlaridagi suvlarning tuz konsentratsiyasining oshishiga unga gidratlarning hosil bo‘lishining oldini olish 
maqsadida yuqori konsentratsiyali xlor kalsiyli eritmalarni haydash sabab bo‘ladi. Neft, gaz konlari suvlaridan 
tashqari, zaharlanganlik darajasi yuqori bo‘lgan disolvan, dietilenglikol va metanol mavjud.

Bunday sanoat oqovalarini tozalamasdan turib suvga qo‘shib yuborish yerning ifloslanishiga, yer osti va 
yer usti suvlarining zararlanishiga olib keladi. Bu toza ichimlik suv zaxiralarining qisqarishiga va butun tabiiy 
majmuaning ekologik mutanosibligining buzilishiga olib keladi.

Texnologik normalarga binoan, neft qatlamlariga (granulyar kollektorli) suv bostirish uchun qo‘llaniladigan 
oqava suvlarda neft miqdori, erigan moddalar va temir oksidlari 1,0; 1,2 va mos ravishda 0,3¸0,5 mg/l dan osh
masligi kerak.

Mexanik qo‘shimchalar, neft mahsulotlari (kondensat ham) va temir oksidlarining konsentratsiyalari bel
gilangan norma bo‘yicha haydalayotgan suvlarda 10¸30; 10¸250 va 3 mg/l bo‘lishi kerak; pH qiymati 6,5 – 8 
atrofida belgilanadi. Ularni yutiluvchi zonalarga haydaganda suv mexanik tozalagich inshootlarda tayyorlanishi 
kerak (neft tutqich-tindirgich, flotator, filtr).

Tashishdagi atmosferaning bulg‘anishi va uning salbiy ta’sirlari
Musaffo yer usti atmosferaning tarkibi 78 foiz azotdan, 21 foiz kisloroddan va bir foizga yaqini turli gazlarda 

iborat.

Atmosferaning bunday tarkibi insonlarning, hamda tirik va o‘simlik dunyosini yashash faoliyati uchun 
maqbul ekologik sharoit hisoblanadi. Barcha tarmoqlar singari neft va gazni tashish va saqlash tizimida ham 
atmosferaning bulg‘anishi sodir bo‘lmoqda. Bulg‘atuvchi ma’nbalarga tashishda – tashuvchi transport vositala-
rining avariyalari; saqlashda – rezervuarlardagi neft va uning mahsulotlarining bug‘lari xamda neft – gaz va neft 
mahsulotlarining yonishi natijasida hosil bo‘ladigan mahsulotlar kiradi.

Atmosferaga chiqarilgan har bir modda, shu jumladan neft – gaz va ularning komponentlari o‘zlariga xos 
zararli ko‘rsatgichlarga egadirlar. Moddalarning salbiy ta’sirlari ularning zaharlik va organizmga ko‘rsatadigan 
(qichitish, yallig‘lanish) ko‘rsatgichlari orqali xarakterlanadi.

Avariya natijasida, magistral neft va gaz quvurlaridan to‘kilayotgan yoki havoga tarqalayotgan mahsu
lotlarning yonishida bo‘ladigan uglerod va oltingugurt oksidlari, eng xavfli havo bulg‘atuvchilari hisoblanadilar.

Uglerod oksidi – rangsiz gaz bo‘lib, markaziy nerv va yurak – oshqozon tizimiga katta ta’sir ko‘rsatadi.
Oltingugurt angidriti – qo‘lonsiq hidga ega bo‘lgan rangsiz gaz. Uning havodagi konsentratsiyasi 20 – 50 

mg/m3 bo‘lganda, ko‘z va nafas yo‘larida qichitishlar sodir bo‘ladi. Undan yuqori konsentratsiyada, odamlarda 
bug‘ilish va xushdan ketish bo‘ladi. Undan tashqari SO2 gazi havodagi suv tomchisi bilan sulfat kislotasining 
ko‘lonsiq hidli aerozolini hosil qiladi. Bu o‘z navbatida, nafas yullarida kichitish va yallig‘lanishlarni sodir etadi. 
O‘simlik dunyosiga ham katta salbiy ta’sir ko‘rsatadi.

Atmosferaga tarqalayotgan gazlar havo bilan aralashma hosil qiladilar. Ularning aralashmadagi miqdori 
ma’lum miqdorga yetganda aralashmada portlash va yonish hodisalari sodir bo‘ladi. Ayniqsa, suyultirilgan 
gazlar(propani) diffuziyalanish kobiliyatining kichikligi va o‘zicha o‘t olish xaroratining pastligi, uning havo bilan 
aralashmasida statsionar tez yonish yoki detonatsiya(portlash) bo‘limini hosil qiladi.

Denotatsiya natijasida hosil bo‘lgan havo to‘lqini atrofga tovush tezligidan yuqori tezligida tarqalib, katta 
vayrongarchiliklarni sodir etadi. Buni AQShda olib borilgan kuzatish natijalaridan ko‘rish mumkin. Propan 
quvurining to‘kilishi natijasida, undan 119 m3 suyultirilgan propan gazi tashqariga oqib chiqadi. Besh minutdan 
keyin baladligi 15 – 25 m bo‘lgan propan – havo aralashmasining bulut hosil bo‘ladi. Hosil bo‘lgan bulutning 
tarqalishi natijasida bir vaqtning o‘zida chaqnash (o‘t olish) va kuchli to‘lqin hosil bo‘ladi va keyin olov bo‘roni 
(shturmi) hosil bo‘ladi. Portlashda hosil bo‘lgan havo to‘lqini natijasida radiusi 8 km gacha bo‘lgan maydondagi 
barcha qurilmalar vayron bo‘lgan. Atmosferaga tarqalgan gaz va neft mahsulotining bug‘lari, atrof – muhit kom
ponentlarining tashkil etuvchilarini (odamlar, hayvonot va usimlik dunyosini) yashash faoliyatlariga katta zarar 
ko‘rsatadilar. Shularni hisobga olib, boshqa moddalar qatori, gaz va neft komponentlarining havodagi o‘rtacha 
sutkalik ruxsat etilgan konsentratsiyalari (REK) belgilangan (mg/m3).

Masalan: metanol – 5 v.k. moddalar havo tarkibida ruxsat etilgan konsentratsiya chegarasida bo‘lsa, shu 
havodan nafas olayotgan tirik organizmda bevosita va bilvosita ta’sirlar sodir bo‘lmaydi. 

Neft mahsulotlari va gazlarni saqlashda atmosferaning bulg‘anishi
Neft mahsuloti omborlarida bajariladigan texnologik jarayonlar (qabul qilish, saqlash va tarqatish) natijasida 

neft mahsulotining bug‘lari atmosferaga tarqalishi(isrof bo‘lishi) sodir bo‘ladi. 
Ayrim hollarda ularning isrof bo‘lish miqdori ko‘p (2-5 foiz) bo‘lib, xalq xo‘jaligiga katta ziyon keltiradi. 

Ayniksa, yengil bug‘lanuvchi neft mahsulotlarida, isrofgarchilik miqdori katta bo‘ladi. Bug‘lanish natijasida mah
sulot miqdorining kamayishi bilan katorda uning sifati yomonlashadi (pasayadi). Chunki, bug‘langanda mah
sulot tarkibidagi yengil fraksiyalari yo‘qoladi. Bu o‘z navbatida yoqilg‘ilarni fizik – kimyoviy xossalarining pasa
yishiga olib keladi. Masalan, mahsulotning zichligi oshadi, oktan soni kamayadi va boshqalar.

Isrof bo‘lish (yo‘qotish) xarakteriga ko‘ra: foydalanishdagi va avariyalardagi isroflarga bo‘linadi. Foydala-
nishdagi yo‘qotish o‘z navbatida: miqdoriy, miqdoriy – sifat va sifat yo‘qotishlariga bo‘linadi. 

Miqdoriy yo‘qotish, neft mahsulotlarining tashiydigan kommunikatsiyalarni va saqlaydigan rezervuarlarni 
tashilishi, quyuvchi – to‘kuvchi moslamalarning nosozligi, hamda rezervuarlarni, neft quyuvchi kemalarning va 
har xil idishlarning to‘lib ketishi natijasida sodir bo‘ladi. Sifat yo‘qotish – turli xildagi neft mahsulotlarinig bir – 
birlari bilan aralashishi, suvlanishi, mexanik iflosliklar bilan ifloslanishi natijasida sodir bo‘ladi.

Sifat – miqdor yo‘qotish, asosan neft mahsulotlarini rezervuarlarda saqlash (qo‘yish – to‘kish) jarayonlarida 
hosil bo‘lib, bunda mahsulotlarining bug‘lanishi natijasida ikki ko‘rsatkichning o‘zgarishi bir vaqtning o‘zida sodir 
bo‘ladi.

Yengil bug‘lanuvchan neft mahsulotlarining rezervuarlardagi yukolishi katta va kichik “nafas” olish 
jarayonlarida amalga oshadi.

Kichik “nafas” olishdagi yo‘qotish–rezervuarlarda statsionar (o‘zgarmas) holda saqlanayotgan neft 
mahsulotlarini sutka davomida haroratning o‘zgarishi natijasida isrof bo‘lishidir. Kunduzlari rezervuarning 
isishi natijasida ularda saqlanayotgan neft mahsulotlari bug‘lanadi. Hosil bo‘lgan bug‘lar rezervuarning havo 
bo‘shlig‘ida tuplanib, tegishlicha, rezervuar ichidagi bosimning ortishiga olib keladi. Bosim ko‘rsatgichi nafas 
oluvchi klapanning moslangan bosim ko‘rsatgichidan oshsa, klapan ochilib, rezervuar ichidagi ortiqcha havo 
– bug‘ aralashmasi tashqarigi chikib ketadi. Kechasi esa, teskari jarayon bo‘ladi. Havo xaroratining pasayishi 
natijasida rezervuarlardagi bug‘larning qisman kondensatsiyalanishi natijasida bosim kamayib, vakuum hosil 

bo‘ladi. Bu o‘z navbatida klapanning ochilishini sodir etadi va tashqaridan tegishli hajmdagi havo rezervuarga 
kiradi. Yuqorida keltirilgan jarayonlar mahsulotni saqlash muddatida uzluksiz davom etadi va tegishlicha, 
saqlanayotgan mahsulotda sifat-miqdor o‘zgarishlari to‘xtovsiz davom etaveradi. Katta “nafas” olishdagi yo‘qo
tish rezervuarlarini mahsulot bilan to‘ldirish, xamda mahsulotni ulardan tukib olish jarayonlarida sodir bo‘ladi. 
Rezervuarlarni neft mahsuloti bilan(benzinlar) to‘ldirish jarayonida, ularning ichidagi hosil bo‘lgan havo – bug‘ 
aralashmasi siqilib, yuqoriga ko‘tariladi va rezervuar havo bo‘shlig‘ining bosimi oshadi. Natijada nafas oluvchi 
klapan ochilib, rezervuar ichidagi tegishli bug‘– havo aralashmasi tashqariga chikib ketadi, ya’ni kata “nafas” 
olish sodir bo‘ladi. Mahsulotni rezervuardan to‘kishda esa, tegishli hajmdagi yangi havo klapan orqali rezervuar 
ichiga kiradi. Kirgan havo yana neft mahsuloti bug‘i bilan aralashma hosil qiladi.

Shunday qilib, yuqorida keltirilgan jarayonlar (to‘ldirish – to‘kish) natijasida rezervuarlarda katta “nafas” 
olishdagi yo‘qotish sodir bo‘laveradi.

Ma’lumotlarga qaraganda rezervuarlarni benzin bilan to‘ldirish jarayonida, katta “nafas” olishdagi yo‘qotish: 
yoz oylarida taxminan 0.55 kg/m3 ni qish oylarida esa – 0.35 kg/m3 tashkil etadi. Mahsulotni (benzinni) 
rezervuardan to‘kish jarayonida katta “nafas” olishdagi yo‘qotish 0.1 kg/m3 ni tashkil qiladi. Shunday qilib, hajmi 
5000 m3 li bitta rezervuardagi katta “nafas” olishdagi yo‘qotish: to‘kishda 500 kg ni, quyida 2700 kg(yozda) va 
qishda 1750 kg tashkil etadi.

Katta va kichik “nafas” olishdagi yo‘qotishlarni kamaytirish uchun quyidagilar kerak:
- engil bug‘lanadigan neft mahsulotlarini pontonli yoki suzib yuruvchi qopqoqli rezervuarlarda saqlash;
- gaz bo‘shlig‘ida hisobli bosimni oshirish, O‘rta Osiyo uchun 0.026 Mpa gacha, qolgan janubiy rayonlar 

uchun;
- 0,019 MPa gacha, o‘rta klematik zonalar uchun – 0.016 Mpa gacha; shimoliy rayonlar uchun – 0.015 MPa 

gacha.
- rezervuarlarni to‘la to‘ldirish, ya’ni qo‘zg‘almas(statsionar) qopqog‘igacha to‘ldirish;
- neft mahsulotlarini katta hajmdagi rezervuarlarda saqlash, ya’ni hajm oshishi bilan solishtirma yo‘qotish 

kamayib boradi. (Yillik yo‘qotish rezervuar hajmiga bog‘liq bo‘ladi).
Masalan, V = 200 m3 – 5.75 foiz (yillik yo‘qotish), V = 2000 m3 –3.75:  V = 10000 m3 – 2.75 foiz v.k.z.
- bir xil neft saqlanayotgan rezervuarlarni “nafas” oluvchi rezervuar bilan ulab qo‘yish.
 neft mahsuloti bug‘larini ushlatish va ularni sun’iy sovutish va sorbsiyalash yordamida kondensatsi

yalash(suyultirish),
- rezervuarlarni ok rangga buyash:
- to‘kish va qo‘yish (to‘ldirish) oraligini kamaytirish va boshqa.

X U L O S A  V A  T A K L I F L A R
Xulosa qilganda, maqolada neft va gaz sanoati chiqindilarining atrof-muhitga salbiy ta’sirlari batafsil tahlil 

qilindi. Tadqiqotlar shuni ko‘rsatadiki, neft va gaz sanoati chiqindilari, xususan, yog‘li shlamlar, kimyoviy mod
dalar va gazlar, atrof-muhitga katta zarar yetkazadi. Bu chiqindilar havoning, suvning va tuproqning iflosla-
nishiga olib keladi, natijada o‘smoqlar, hayvonlar va insonlar salomatligiga salbiy ta’sir ko‘rsatadi. Shuningdek, 
chiqindilarni boshqarish va kamaytirish bo‘yicha mavjud texnologiyalar va strategiyalar ekologik xavfsizlikni 
ta’minlashda samarali bo‘lishi mumkin.

Xorijiy va o‘zbek olimlarining tadqiqotlari, neft va gaz sanoatining chiqindilarini kamaytirish va ularning 
ekologik ta’sirlarini boshqarishning muhimligini ko‘rsatadi. Ushbu maqola, neft va gaz sanoati chiqindilarining 
ekologik ta’sirlarini o‘rganish va tushunishga qaratilgan ilmiy tadqiqotlarning ahamiyatini ta’kidlaydi va sohadagi 
mavjud bilimlarni to‘plashga xizmat qiladi. Maqola natijalari, atrof-muhitni muhofaza qilish va barqaror rivojla-
nishni qo‘llab-quvvatlash uchun muhim manba hisoblanadi.

